[image: image1.wmf]????? ?????????

Sep 16 2015 1:09 PM +04:00


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ 

ՂԵԿԱՎԱՐ-ՆԱԽԱՐԱՐ 

ՊԱՐՈՆ ԴԱՎԻԹ ՀԱՐՈՒԹՅՈՒՆՅԱՆԻՆ
Ի կատարումն ՀՀ վարչապետի 2015թ. սեպտեմբերի 9-ի 

N 02/14.8/15439-15 հանձնարարականի 

Հարգելի պարոն Հարությունյան
ՀՀ ֆինանսների նախարարությունը քննարկել է ՀՀ գլխավոր դատախազության կողմից ներկայացված «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը, որով առաջարկվում է բարձրացնել դատախազների պաշտոնային դրույքաչափերի հաշվարկման վերոհիշյալ օրենքով սահմանված գործակիցները, և հայտնում է, որ առաջարկվող գործակիցներով օրենքի նախագծի ընդունումը դատախազների վարձատրության գծով կհանգեցնի ՀՀ պետական բյուջեից լրացուցիչ միջոցներ հատկացնելու անհրաժեշտության՝ տարեկան շուրջ 311.5 մլն դրամի չափով:

Բացի այդ, «Փաստաբանության մասին» ՀՀ օրենքի Հոդված 45-ով սահմանվում է, որ հանրային պաշտպանի գրասենյակի գործունեության ապահովման հետ կապված ծախսերը փոխհատուցվում են պետական բյուջեից: Նշված ծախսերի հաշվարկման հիմքում դրված է Երևան քաղաքի դատախազության ավագ դատախազի համար օրենքով սահմանված պաշտոնային դրույքաչափը, որի հաշվարկման ներկայիս գործող 5.5 գործակցի փոխարեն 6.5 գործակից սահմանելու դեպքում հանրային պաշտպանի գրասենյակի պահպանության գծով ՀՀ պետական բյուջեից փոխհատուցվող ծախսերը կավելանան շուրջ 52.9 մլն դրամի չափով: 

Ուստի, ներկայացված գործակիցներով օրենքի նախագծի ընդունումը կհանգեցնի ՀՀ պետական բյուջեից լրացուցիչ միջոցներ հատկացնելու անհրաժեշտության՝ շուրջ 364.4 մլն դրամի չափով: 

